
विषय: वृक्षारोपण क्षेत्र में इज़राइल के साथ सहयोग
498. 	श्री आर॰ वैद्यलिंगमः 
क्या कृषि एवं किसान कल्याण मंत्री यह बताने की कृपा करेंगे किः

(क) क्या यह सच है कि वृक्षारोपण क्षेत्र में भारत और इज़राइल के बीच सहयोग की व्यापक संभावनाएं हैं;
(ख) यदि हां, तो तत्संबंधी ब्यौरा क्या है;
(ग) क्या सरकार ने इज़राइल के साथ इन संभावनाओं का पता लगाने के लिए कोई कदम उठाए हैं; और
(घ) यदि हां, तो तत्संबंधी ब्यौरा क्या है?

उत्‍तर

(क) एवं (ख) जी, हां। वृक्षारोपण क्षेत्र में इज़राइल के साथ सहयोग की संभावना विशेष रूप से जैतून की खेती के लिए मौजूद है और जल उत्पादकता तथा अन्य लाभों को बढ़ाने के लिए सभी प्रकार के वृक्षारोपणों में सूक्ष्म सिंचाई का उपयोग बढ़ा है। 
 
(ग) एवं (घ) दिसंबर 1993 में हस्‍ताक्षार किए गए भारत-इज़राइल एमओयू के तहत, कृषि के क्षेत्र में सहयोग के लिए, इज़राइल की अग्रिम प्रौद्योगिकियों का हस्तांतरण करते हुए बागवानी का विकास किया गया है। नर्सरी प्रबंधन, संरक्षित खेती, सूक्ष्म सिंचाई, फर्टिगेशन, बागान प्रबंधन, कैनोपी प्रबंधन और साथ ही बागवानी फसलों हेतु जल उपचार के लिए इज़राइल द्वारा प्रौद्योगिकी प्रदान की गई है।

राजस्थान राज्य सरकार इजरायल के सहयोग से जैतून की खेती को भी बढ़ावा दे रही है जिसमें 600 हेक्टेयर से अधिक क्षेत्र कवर है। 

